
Numri i lëndës: 2023:025538 

Datë: 15.01.2024 

Numri i dokumentit:     05188135 

 

GJYKATA THEMELORE NË GJAKOVË - Departamenti i Përgjithshëm, gjyqtari Durim 

BALAJ, në çështjen juridike kontestimore të paditësit G.V., ish nga Gjakova, tani me 

vendbanim në ...- Serbi, rruga “....”, kundër të paditurit F.D, nga Gjakova, rruga “....”, pa 

numër, me objekt kontesti kompensim dëmi dhe pasurim i pabazë, jashtë seancës gjyqësore, 

me 15 janar 2024, mori këtë:  

  

 

A K T V E N D I M 

 

I. NDËRPREHET procedura në çështjen juridike kontestimore 2023:025538, sipas padisë së 

paditësit G.V., ish nga Gjakova, tani me vendbanim në ....- Serbi, kundër të paditurit F.D. nga 

Gjakova.  

 

II. Procedura e ndërprerë do të vazhdojë me propozimin e palëve, pasi të kenë pushuar shkaqet 

e ndërprerjes të kësaj procedure.   

 

A r s y e t i m 

 

Paditësi G.V., ish nga Gjakova, tani me vendbanim në .... - Serbi, me datë 27.07.2004, ka 

ushtruar padi kundër të paditurit F.D., nga Gjakova, me objekt kontesti: kompensim dëmi dhe 

pasurim i pabazë. 

 

Gjykata, pas pranimit të padisë nga Gjykata Themelore në Prishtinë me datë 07.02.2023 dhe 

pas shqyrtimit paraprak të saj, ka gjetur se adresa e palës paditëse nuk gjendet në territorin e 

Republikës së Kosovës, por e njëjta adresë gjendet në Serbi. 

Gjykata, me njoftimin zyrtar të lëshuar nga Ministria e Drejtësisë e Republikës së Kosovës, 

me numër 01-605/2, të datës 02.05.2023, është informuar se autoritet e Serbisë e kanë 

ndërprerë njëanshëm zbatimin e bashkëpunimit juridik ndërkombëtar në çështjet penale dhe 

civile me Republikën e Kosovës.   

  

Meqenëse komunikimi me palën paditëse, adresa e të cilës gjendet në Serbi, konform 

dispozitave të Ligjit Nr.08/L-020 për bashkëpunim juridik ndërkombëtar në çështje civile, 

duhet të bëhet përmes bashkëpunimit juridik ndërkombëtar, gjykata e ka të pamundur të 

komunikoj me palën në procedurë për shkak të mos ofrimit të ndihmës juridike ndërkombëtare 

nga institucionet e Serbisë.   

 

Gjykata, bazuar në nenin 278, paragrafi 1, pika b) të Ligjit Nr.03/L-006 për Procedurën 

Kontestimore, i plotësuar dhe ndryshuar me Ligjin Nr. 04/L-118 (LPK),  vendosi si në 

dispozitiv të këtij aktvendimi.  

 

GJYKATA THEMELORE GJAKOVË 

Departamenti i Përgjithshëm 

2023:025538, me 15 janar 2024 

                                                                                                                  GJ Y Q T A R  

                     Durim BALAJ 

KËSHILLË JURIDIKE:  

Kundër këtij aktgjykimi pala e pa kënaqur ka të drejtë 

ankese në afatin prej 15 ditëve, pas pranimit të tij, 

Gjykatës së Apelit të Kosovës në Prishtinë, përmes 

kësaj gjykate. Ankesa duhet të paraqitet në kopje të 

mjaftueshme për palët dhe gjykatën. 


